
До 
ФД Иуте Кредит Македонија дооел 
ул. 1732 бр. 4, ламела А, ДП1, Скопје 
 

 

ИЗВЕШТАЈ НА РЕВИЗОРОТ ЗА ИСПИТУВАЊЕТО НА 

ПЕРСПЕКТИВНИТЕ ФИНАНСИСКИ ИНФОРМАЦИИ 
 
 
 
Информации за предметната материја 
 
Ние извршивме ангажман на испитување на приложените перспективните финансиски 
информации опфатени во проектираниот извештај за финансиска состојба и 
проектираниот извештај за сеопфатна добивка на друштвото ФД Иуте Кредит 
Македонија дооел (Друштвото) за петгодишниот период од 2026 до 2030 година.  
  

Друштвото е во фаза на изработка на проспект и покана за запишување и уплата на 
хартии од вредност. Формата и содржината на проспектот се утврдени во Правилник за 
формата и содржината на проспектот и поканата за запишување и уплата на хартии од 
вредност издаден од Комисијата за хартии од вредност со број 01-172/5 од 27.05.2021 
година (Правилник). Покрај останатите содржини утврдени со Правилникот наведен е и 
опционен дел за Прогнозирање на профитот (прилог 2 од правилникот), во кој се 
презентираат претпоставките на кои се засноваат предвидувањата, прогнозите односно 
проценките на приложените перспективни финансиски информации. 
 
Одговорност на раководството на друштвото 
 
Раководството на Друштвото е одговорно за правилно подготвување и презентирање на 
перспективните финансиски информации, како и дека перспективните финансиски 
информации се подготвени на конзистентна основа со историските финансиски 
извештаи, сметководствениот основ употребен за предвидување на профитот е 
соодветен на сметководствените политики на Друштвото, и дека предвидувањата, 
прогнозите односно проценките на профитот се споредливи со финансиските податоци 
опфатени во проспектот. 
 
Одговорност на ревизорот 
 
Наша одговорност, во согласност со Правилникот, е да изготвиме извештај во кој ќе 
наведеме дека според наше мислење предвидувањата, прогнозите односно проценките 
на профитот се точно изготвени согласно наведените претпоставки и дека 
сметководствениот основ употребен за предвидување на профитот е соодветен на 
сметководствените политики на Друштвото. 
Нашиот ангажман е извршен согласно Меѓународен Стандард за Ангажмани за 
Уверување 3400, и бара да планираме и спроведеме испитување со цел да стекнеме 
разумно уверување дека претпоставките обезбедуваат разумна основа за проекцијата. 

Ние го применуваме Меѓународниот стандард за управување со квалитет 1 кој бара од 
нас да се дизајнира, спроведе и работи со систем за управување со квалитетот 
вклучително и документирани политики или постапки во однос на усогласеност со 
етичките барања, професионалните стандарди и применливите законски и регулаторни 
барања. 
Ние сме усогласени со барањата за независност и другите барања за етика на 
Меѓународниот кодекс на етика за професионални сметководители објавен од Одборот 
за меѓународни стандарди за етика на сметководители, кој се заснова на основните 
принципи за интегритет, објективност, професионална компетентност и должно 
внимание, доверливост и професионално однесување. 
 
Резиме на извршената работа 
 
Ние ја испитавме проекцијата на финансиските информации за периодот од 2026 година 
до 2030 година. Оваа проекција е подготвена користејќи збир на претпоставки кои 
вклучуваат хипотетички претпоставки за идните настани и дејствијата на раководството 
кои не мора да се очекува и да се случат. Како последица, предупредуваме дека, освен 
за целта која е опишана погоре, оваа проекција може да не биде соодветна за други 
цели. 

Дури и да се случат настаните што се предвидени со хипотетичките претпоставки 
опишани подоле, сепак фактичките резултати веројатно ќе се разликуваат од 
проекцијата бидејќи други предвидени настани често не се случуваат како што се 
очекува, а варирањата може да бидат значајни. 

Ги проверивме како историските така и перспективните финансиски информации и 
утврдивме дека: 

• Друштвото има раст на бруто пласирани кредитите во 2025 година од 45,3%, а во 
2024 година раст од 21,4%. 

Друштвото има поголем раст споредено со растот на пласираните кредити на 
финансиските друштва во државата. Според статистиката на Народна банка на 
Република Северна Македонија (на нивната интернет страница) растот на кредитите 
на финансиските друштва во државата изнесува 20,3% во 2025 година и 8,8% во 
2024 година. 

Се претпоставува стабилизирање на растот на пласираните кредити на среден рок 
тој да изнесува 10,2%, со тоа што друштвото очекува неговиот раст на кредитите да 
биде повисок од растот на финансиските друштва во државата. 

 

Претпоставки 2024 2025 2026 2027 2028 2029 2030 

Годишен раст на кредити на ФД 8,8% 20,3% 15,0% 10,0% 9,0% 8,0% 7,0% 
Годишен раст на бруто кредити ИУТЕ 21,4% 45,3% 23,9% 21,3% 16,7% 13,0% 10,2% 

 
• Друштвото има просечен вкупен принос во 2025 година од 56,8%, а во 2024 година 

од 64,8%. 

Се очекува просечниот вкупен принос да се намалува и на среден рок да достигне 
35,4%. Една од причините е пренасочување на дел од приходите во поврзаните 
правни ентитети во Република Северна Македонија. 

Конкретно, дел од приходите поврзани со провизии од платежни услуги и користење 
на ATM мрежата се очекува постепено да се реализираат преку поврзаното друштво 
Институција за електронски пари Иуте Пеј ДООЕЛ, и провизиите поврзани со 
осигурителни производи да се реализираат преку поврзаното друштво Осигурително 
брокерско друштво Иуте Сејф АД Скопје, кои се специјализирани за обезбедување 
платежни и дигитални финансиски услуги поради специјализираните лиценци кои ги 
поседуваат. 

Претпоставки 2024 2025 2026 2027 2028 2029 2030 

Просечен вкупен принос 64,8% 56,8% 48,5% 42,4% 39,3% 37,3% 35,4% 

 
• Исправката на вредноста на пласманите (трошок на ризик на бруто кредити) во 2025 

година е 11,8%, а во 2024 година раст од 15,5%. 

Стапката на нефункционални кредити во 2025 година е 8,4% а во 2024 година е 
10,4%. 

Друштвото очекува падот на стапката на ризик да продолжи и во наредниот период 
најмногу за уште два процентни поени. 

Претпоставки 2024 2025 2026 2027 2028 2029 2030 

Трошок на ризик / Бруто кредити 15,5% 11,8% 10,0% 9,5% 9,5% 9,5% 9,0% 
Стапка на нефункционални кредити 10,4% 8,4% 7,4% 7,0% 7,0% 7,0% 7,0% 

 
• Друштвото има раст на заемите во 2025 година од 53,1%, а во 2024 година раст од 

6,3%. 

Друштвото очекува растот на заемите да го прати растот на пласираните кредити и 
овој раст на среден рок да достигне 8,7%. 

Претпоставки 2024 2025 2026 2027 2028 2029 2030 

Годишен раст на заеми 6,3% 53,1% 17,0% 20,1% 16,2% 11,9% 8,7% 

 
• Просечната цена на финансирање во 2025 година изнесува 11,0%, а во 2024 година 

изнесува 12,2%. 

Просечната цена на финансирање на Друштвото се очекува да се намали од 11,0% 
во 2025 година на 10% во периодот 2026–2030 година, согласно со промената на 
структурата на изворите на финансирање, и подобрување на профилот на ризик. 

Претпоставки 2024 2025 2026 2027 2028 2029 2030 

Просечна цена на финансирање 12,2% 11,0% 10,5% 10,2% 10,1% 10,0% 10,0% 

 
• Проекциите за макроекономски индикатори се врз основа на проекциите на Народна 

банка на Република Северна Македонија и тие се како што следи: 
 

Претпоставки 2024 2025 2026 2027 2028 2029 2030 

БДП 3,2% 3,5% 4,0% 4,0% 4,0% 4,0% 4,0% 
Инфлација 3,5% 4,1% 2,5% 2,0% 2,0% 2,0% 2,0% 

 
Претпоставките на друштвото се направени врз основа на стабилни макроекономски 
индикатори проектирани од страна на Народната банка, кој што проекции 
кореспондираат со проекциите на International Monetary Fund (World Economic Outlook 
Database). 

• Врз основа на горенаведените претпоставки, друштвото предвидува остварување на 

следните стапка на RoA-return of aseets (поврат на средства – однос на нето 
добивката со вкупните средства) и стапка на Net margin (стапка на нето добивка – 
однос на нето добивката со вкупните приходи): 

 

Претпоставки 2024 2025 2026 2027 2028 2029 2030 

RoA 5,0% 6,1% 5,4% 4,7% 4,4% 4,2% 4,1% 
Net margin 9,5% 14,5% 14,2% 13,5% 13,4% 13,3% 13,6% 

 
 
Заклучок 
 
Врз основа на нашето испитување на доказите што ги поддржуваат претпоставките, 
ништо не ни привлече внимание што би нѐ навело да веруваме дека претпоставките не 
обезбедуваат разумна основа за проекцијата. Понатаму, според наше мислење, 
проекцијата е соодветно изготвена врз основа на претпоставките и е презентирана во 
согласност со постоечките сметководствени политики на Друштвото и на конзистентна 
основа со историските финансиски извештаи. 
 
Со почит, 

26.03.2026 година 

Звонко Кочовски 

Партнер  

 








